Ogasun Publikoa.


3. GAIA: AURREKONTU-KONTZEPTUA OGASUN PUBLIKOAN.

ESKEMA:

1. Kontzeptua: Berezitasunak.

2. Aurrekontu-zikloa.

3. Aurrekontuaren ulermen klasikoa eta keynesiarra. Printzipioak.

3.1. Printzipio politikoak.

3.2. Printzipio kontableak.

3.3. Printzipio ekonomikoak.

1. KONTZEPTUA: BEREZITASUNAK.

1. Aurrekontua ( talde politikoaren, gobernuaren, plan ekonomikoa ( gobernuaren plan ekonomikoaren azalpen kontablea da, denboraldi jakin eta zehatz batetarako.

2. Aurrekontuaren azterketa nahiko berria da ( ez da oso garrantzitsua izan orain dela 100 urterarte.

3. Aurretik, hain txikia zen aurrekontua, gehiegi aztertzeak ez zuela merezi ( hau goratu ahala sistematizatzeko beharra sortu da.

4. Bestalde aurrekontua sistema demokratikoaren ezaugarria da ( demokrazian diruen kontuan ezinbestekoa baita gardentasuna.

5. Aurrekontuaren ezaugarriak:

A. Aurreikuspena da ( izango diren sarrera eta gastuen aurreikuspena ( gerora begira sarrera eta gastuak asmatu beharko dira esperientzian oinarrituz ( sarrerak zehaztea nahiko zaila da.

B. Gastu eta sarreren arteko oreka kontablea ( aktiboa eta pasiboa beti orekan egon beharko dira ( honek ez du esan nahi oreka ekonomikoa egon behar denik ( normalean sarrerak eta gastuak ez dira berdinak izango.

C. Erregularitatea bere eraketari dagokionez.

D. Azalpen zehatza  izan behar da ( ezin dira hurbilketak izan.

E. Arauzko aurreikuspena ( Aurrekontua lege mailako araua izatera iristen da ( lege honek iraupen zehatza izaten du, normalean urtebetekoa.

6. Laburbilduz ( Aurrekontua laburpen sistematikoa da, denboraldi jakin eta erregularretarako eratua, printzipioz betebeharrekoa, proiektatutako gastu eta sarrera aurreikusien estimazioa, zeinekin gastuei aurre egingo zaien.

2. AURREKONTU – ZIKLOA.

1. Aurrekontu – zikloak 4 fase izaten ditu:

Eraketa ( administrazioaren esku dagoena normalean ( botere exekutiboaren esku.

Eztabaida ( legea izanik, legebiltzarrean edo parlamentuan eztabaidatzea eskatzen du ( botere legegilea.

Exekuzioa ( administrazioaren esku.

Kontrola ( printzipioz botere judizialak egiten duena, baina beste organoren batek ere egin dezake.

2. Sistema demokratikoa duten erakunde guztietan aurrekontua egitean fase hauetatik guztietatik pasa beharko da ( aurrekontuaren tamainaren arabera denbora gehiago edo gutxiago beharko da ( baina eredu berdina jarraituko da estatu demokratiko guztietan.

3. E.B.ko  aurrekontuak ez ditu fase hauek jarraitzen ( horregatik esan ohi da E.B.k defizit demokratikoa duela.

4. Faseak aztertzeko EEBBko aurrekontua hartuko dugu eredu ( estatu demokratiko guztien aurrekontuen eredu baita ( iraupena urte betekoa da, baina prozesua hasten denetik, bukatzen den arte 3 urte pasatzen dira:

A. Eratze prozesua:

1) 2002-01-01etik 2003-01-22ra.

2) Lehen urratsa:

a) EEBBko Aurrekontu Kudeaketarako Bulegoan (AKB) egiten da ( sail guztien proposamenak jasotzen dira urtarriletik maiatza bitartean.

3) Bigarren urratsa:

a) AKB, Altxor Saila eta gobernuaren lehendakarien aholkulari ekonomikoak biltzen dira.

b) Aholkularien eginkizuna ( aurreikuspen ekonomikoak egitea, aurrekontua egoera ekonomikoaren araberako izango delarik.

4) Ekaina aldean ( AKBko zuzendaria, lehendakaria eta honen aholkulariak bildu ( informazio guztia jaso ondoren ( lehendakariak aurrekontuaren ildoak ezarriko ditu.

5) Uztaila – Iraila bitartean ( sailek eta Estatu Federaleko erakundeek AKBra gastu aurreikuspenak igortzen dituzte ( kontutan hartuta lehendakariak zehaztutako ildoak ( AKBko ordezkariekin eztabaidatuko dituzte eta gastu kopuruak zehaztuko dira ( AKBko zuzendariak gastu proiektu guztiek lehendakariarekin batera gainbegiratuko ditu ( ondoren, gastu guztiak justifikatuko dira.

6) Azaroa – Abendua bitartean ( aurrekontu dokumentua osatuko da, sail bakoitzeko gastuekin eta altxor saileko sarreren aurreikuspenarekin ( bukatzean, lehendakariak aurkezpena egingo du legebiltzarrean.

7) Defentsarako gastuak lehendakariak finkatuko ditu defentsa – ministroarekin eta AKBko zuzendariak aholkulari lanak egiten dituelarik.

B. Onespen / eztabaida fasea:

1) Fase hau legebiltzarrean ematen da.

2) Aurrekontuei dagokionez, legebiltzarrak indarra galdu du azken urteotan ( exekutiboak du kontrol gehien ( ondorioz, oposiziori zaila gertatzen zaio hainbeste informazio eskuratzea.

3) Dokumentua kongresuan dagoelarik bi sistema daude:

a) Anglosaxoia ( proiektua kongresura iritsi eta zuzenean jabetze batzordera joaten da (Aurrekontu batzordea) ( ez da beraz, plenora joango ( batzorde hau 13 azpi batzordez osatua dago ( exekutiboko ordezkariekin aldaketak negoziatzen dituzte ( batzordera doa berriro eta onartzen bada ( plenoan tramite hutsaren bidez onartuko da.

b) Kontinentala ( proiektu osoa plenora doa hasieratik.

4) EEBBtan kongresua eta senatua bat ez datozenean ( batzorde mistoa osatu eta azken erabakia hartuko du honek ( indarrean sartuko da Presidenteak sinatzen badu, beraz, lehendakariak beto eskubidea du.

5) Hemen berriz ( legebiltzarrak onartuta ( buletinera doa zuzenean.

6) EEBBtan urriak 1ean sartzen da indarrean.

7) Europa kontinentalean ( urtarrilak 1ean.

8) Britainia Handian ( apirilean.

C. Exekuzio fasea:

1) 4 azpi – fase:

a) Gastua egiteko konpromisoa ( kontratua jartzen da martxan, sinatu egiten da.

b) Likidazioa ( ikusten da lanak burutu diren, zein mailatan garatu diren ... ( honen arabera ordainduko da.

c) Gastuen agindua ( arduradun batzuek lanaren eboluzioa aztertuko dute eta honen arabera ordaintzeko agindua emango dute (adibidez, irakasleek ez dute ikastoletako kutxetatik kobratzen, baizik eta eusko jaurlaritzako kutxatik).

d) Ordainketa ( kutxazainak ordaintzeko agindua emango du.

D. Kontrol fasea:

1) Urtealdia ixten denean ( aurrekontuak kontrola pasa beharko du ( kontu epaitegiaren aurrean.

2) EEAk ere bere kontu epaitegi propioa du.

3) Bestalde, exekutiboak eta legebiltzarrak ere kontrolatzeko gaitasuna dute.

5. E.B.ko aurrekontuaren prozesua ezberdina da, erakunde honi defizit demokratikoa leporatzen zaiolarik:

A. Urtarrila / Otsailean Aurrekontuen Zuzendari Nagusiak (AZN) egiten duen gastu eskakizuna jasotzen da, eztabaidatuko delarik.

B. Otsailean ( AZNak aurrekontuaren mugak ezartzen ditu ( BPGren eta gastuen bilakaera finkatuz ( gastua kide guztien BPGren %1,27 baino txikiagoa izan behar da.

C. Martxoan ( AZNak beste sailetako Zuzendari Nagusi guztiekin eztabaidatzen du zerbitzu bakoitzean zenbat gastatuko den.

D. Apirilean:

1) Europako Batzordeari (gobernuari) igortzen zaio ( hau izango da aurrekontua jasotzen duena eta berau defendatzen duena ( Maiatzean gehiengo sinpleaz onartuko du.

2) ECOFIN (ekonomia eta finantza kontseilu europarra) igortzen zaio ere ( aurrekontua jasota 2 ataletan banatzen du:

a) Derrigorrezko gastuak ( Erromako Tratatuan jasotakoak dira, nekazaritza eta garapen fondorako dirua ( aurrekontuaren %60 inguru.

b) Ez derrigorrezkoak ( kohesio fondoak, gizarte fondoak... ( %40 inguru.

3) Europar legebiltzarrak ere jasotzen du ( jakinaren gainean egon dadin eta diktamenak egin ditzan.

E. Maiatzean ( Batzordeak aurrekontu proiektua onartzen du gehiengo sinpleaz.

F. Ekainaren 15ean ( ECOFINera iristen da ( ezin du emendakinik egin ( aurrera edo atzera egin ahal izango du testu osoa ( aurretik bere iruzkinak eta kritikak jasoak direnez, normalean aurrera egingo du ( gehiengo kualifikatuz onartuko da.

G. Iraila / Urria ( legebiltzarrera doa, emendakinak eman daitezkeelarik.

H. Azaroa ( derrigorrezko eta ez derrigorrezko gastuekin zenbait aldaketa egin daitezke ( emendakin hauek berriro legebiltzarrean irakurriko dira ( eta atzera botatzeko 3/5eko gehiengoa beharko da.

I. Tramite hauek guztiak pasatzen badira ( Abenduaren 15ean legebiltzarreko lehendakariak sinatzen du ( aurrekontua onartuz.

J. Laburtuz, legebiltzarra bigarren mailako erakunde bihurtzen da, protagonismoa ECOFINak izanik ( demokratikoki hautatua izan ez dena.

3. AURREKONTUAREN ULERMEN KLASIKOA ETA KEYNESIARRA. PRINTZIPIOAK.

3.1. PRINTZIPIO POLITIKOAK.

1. Ahalmena ( nork du ahalmena aurrekontuaren gaian?:

A. Eskola klasikoa:

1) Eraketa ( legebiltzarrak.

2) Exekuzioa ( botere exekutiboak.

3) Kontrola ( botere judizialak.

B. Eskola modernoa ( Keynes:

1) Eraketa ( legebiltzarra bigarren mailan geratzen da ( aurrekontua handiegia delako beraiek menperatzeko.

2) Kontrola ( botere judizialak, exekutiboak zein legegileak egin dezake.

2. Unibertsalitatea:

A. Eskola Klasikoa:

1) Aurrekontuak sarrera eta gastu guztiak jaso behar ditu.

2) Legebiltzarrak uneoro izan dezan exekutiboaren ihardueraren berri.

B. Eskola modernoa:

1) Estatuaren barnean ente asko sartzen direnez ( ezinezkoa da zehaztea gastu eta sarrera guztiak ( beraz aurrekontu laburtua egingo da.

2) Honela 2 aurrekontu egongo dira:

a) Administrazio publikoen aurrekontua.

b) Atxekitutako aurrekontua ( erakunde publikoak, RTVE, gizarte asegurantza...

3. Batasuna eta gardentasuna:

A. Eskola klasikoa:

1) Estatua bakarra izanik ( aurrekontu bakarra egon behar zuen.

B. Eskola modernoa: 

1) Aurrekontu bat baino gehiago egon behar du ( bakoitzak bere aurrekontua du, administrazio publikoak, RTVE, EITB, segurantza publikoak...

4. Espezialitatearen erregela:

A. Erregela kuantitatiboa:

1) Eskola klasikoa:

a) Sarrerak eta gastuak aldatu gabe mantendu beharko dira ( azaltzen diren bezala gauzatu behar dira.

2) Eskola modernoa:

a) Sarrerak zein gastuak aldatu daitezke, neurri batean behintzat.

b) Exekutiboak gastua %8-10 alda dezake ( margen handiago behar badu legebiltzarraren baimena lortu beharko du.

B. Erregela kualitatiboa:

1) Eskola klasikoa:

a) Ezin da sailen artean transferentziarik egin.

b) Ezin da ere ez, sailen barneko transferentziarik egin.

2) Eskola modernoa:

a) Soberakinak egonez gero ( sail batetik bestera transferitu daitezke, baita departamentu baten barnean ere.

C. Denboraren erregela:

1) Eskola klasikoa:

a) Urte batean eginez den gastuak ezin da urte horretako aurrekontuan kargatu.

2) Eskola modernoa:

a) Soberakinen kontua eratzen da eta abenduaren 31 baino pixka bat geroago ordainketak aurreko urteko aurrekontuaren bidez ordaindu daitezke.

5. Argitalpena:

A. Eskola klasikoa:

1) Partida guztiak argitaratu behar dira.

B. Eskola modernoa:

1) Suposatzen da badaudela partida batzuk sekretuak direnak.

3.2. PRINTZIPIO KONTABLEAK.

1. Aurrekontu gordina:

A. Bai eskola klasikoan bai modernoan ( gastuak eta sarrerak gordinak izango dira ( sarrera batzuk egiteko gastuak behar dira, baina gastu horiek ez dira sarreretatik deskontatuko, gordinak izango dira.

2. Kutxa bakarra:

1) Eskola klasikoa:

A. Kutxa bakarra egon behar da.

B. Eskola modernoa:

1) Aurrekontu asko izanik, bakoitzak bere kutxa izan behar du.

3.3. PRINTZIPIO EKONOMIKOAK.

1. Estatua ez ekoizkorra:

A. Eskola klasikoa:

1) Estatua ez da ekoizkorra ( eta sektore publikoak lehia desleiala egiten du.

2) Beraz, hor sartzen den dirua alferrikakoa denez ( gastua ahal den txikiena izan behar da.

B. Eskola modernoa:

1) Keynes ( Estatua ekoizkorra da, eta ez da bere dirua alferrik erabiltzen.

2) Estatuak paper positiboa joka dezake iharduera ekonomikoan.

3) XX.mendean Estatuak enpresa publikoak bereganatu zituen ( etekin pila lortuaz ( beraz, ekoizkorra da.

C. Estatuak beregain zenbait zeregin hartu zituen ( adibidez, gizarte asegurantza, jubilazioa, langabezia...

D. Gizarteko sektore batzuk presioa egiten zuen ( Estatuak zenbait enpresa beregain hartzeko ( eta honek izugarrizko prozesua eratu zuen Europan.

E. Estatua ekoizkorra dela agerrarazi zen.

F. 1970 – 1980 hamarkadetan enpresa hauetako asko zaharkituak geratu ziren ( prozesuak atzera egin zuen ( klasikoetara joan zen berriro ( pribatizazio prozesu bat hasi zelarik.

G. Egun 2 eskolen artean gaude ( 3.bidean ( Estatuak enpresa batzuk izan ditzake, baina soilik sektore pribatuak nahi ez dituenak ( gizartearen beharrak asetzeko beharrezkoak direnak, baina sektore pribatuak bete nahi ez dituen enpresak.

2. Zergen neutraltasuna:

A. Eskola klasikoa:

1) Estatuak diru sarrerak behar ditu ( horretarako zergak ezarriko ditu ( baina hauek eragin minimoa izan behar dute iharduera ekonomikoan.

2) Hasieran uste zuten zergak ezarri behar zitzaizkiela soilik lur jabeei ( ez baitzen iharduera ekonomikoa kaltetzen ( kapitalistei jarriko balira iharduera ekonomikoa kaltetuko litzatekeen.

3) Geroago esango dute zerga proportzionalak izango direla neutralenak.

B. Eskola modernoa:

1) Ongizate Estatuaren ideia garatzen denean, Keynesen eraginez ( Estatua borrokaidea izan behar dela esaten da, eta ez neutrala.

2) Estatuak diferentzia ekonomikoak gainditu behar ditu ( merkatuak ez dituelako ondasunak ondo banatzen.

3) Beraz, zerga aurrerakorrak proposatzen dira ( asko duenari asko zergatu.

4) Hau II.G.M.tik aurrera egongo da indarrean ( bai zuzeneko zergatan, bai zeharkakoetan.

C. Aurrerakortasunaren ondorioa izan da iharduera ekonomikoan parte hartzeko desmotibazioa ( errenta altuetan fraudea handituz edota kapitala beste herrialdetara bidaliz.

D. Keynesen arabera ( aurrerakortasuna emateko asmoz, produktuen arabera ezarriko da zerga.

E. Egun sinplifikatzera jo da ( sailkapena murriztuz ( hori bai, zerga zuzenak jaitsi badira, zeharkakoak igo dira.

3. Sarrera eta gastuen arteko oreka (S=G):

A. Eskola klasikoa:

1) Estatuak gastatu behar du lortutakoaren arabera ( S = G.

2) Ekonomiaren bizkorraldia ematen denean ( Estatuaren sarrerak gehitu dira.

3) Ekonomia moteldu denean ( Estatuaren sarrerak gutxitu dira.

4) Honek ondorio negatiboak ekarri dizkio iharduera ekonomikoari ( bide hauek jarraituz, sektore publikoaren portaera sektore pribatuaren paraleloa da ( ondorioz, iharduera ekonomikoaren gorabeherak areagotzen ditu ( egonkortasun falta eraginez.

B. Eskola modernoa:

1) Keynesen teoria:

a) Bizkorraldian ( S > G izan behar dira.

b) Moteldaldian ( S < G.

2) Teorian honek funtzionatu dezake ( baina praktikan bai bizkorraldian, bai motelaldian gehiegi gastatu da ( sekulako zorrak sortuz.

C. Egun honela funtzionatzea ez da posible ( 3 adibide:

1) EEBB:

a) Neurriak hartu ziren S > G izateko.

b) Orain, soberakin egoerara iritsi da EEBBko administrazioa ( nahiz eta neurri hauek inpopularrak izan.

2) E.B.:

a) S < G izatearekin funtzionatu du ( Maastrichteko trataturarte.

b) Neurri gogorrak 1996tik aurrera jartzen hasi dira.

3) Japonia:

a) S < G printzipioaren araberako politika garatu dute.

b) Ekonomia garatua eta lehiakorra du ( baina Estatuaren portaera nahiko desegokia da.

4. Defizit publikorik ez:

A. Eskola klasikoa:

1) Aurrekontuak ez du defizita izan behar.

2) Gertakizun kontrolaezina bada defizita ( aparteko aurrekontua egin beharko da aurre egiteko.

3) Aurrekontu arruntak ez du defizita izan behar ( defizita badu ( iharduera ekonomiko ekoizkorrean erabiltzeko izan behar da.

4) Defizita estaltzeko zor publikoa erabiltzen da ( eta honekin egindako inbertsioak nahikoa etekin eman behar u zorra amortizatzeko eta interesak ordaintzeko.

B. Eskola modernoa:

1) Zor publikoa jaulki daiteke nahiz et ekoizkorra ez izan ( beti ere iharduera ekonomikoari laguntzen badio.

C. Maastrichteko Tratatuak muga ezarri du:

1) Zorpetzea ezin da BPGren %60 baino handiago izan.

2) Zorpetze hau dela eta Estatu askok enpresa publikoak pribatizatu dituzte ( nahiz eta Maastrichtek debekatu saldutakoa zorrak ordaintzeko erabiltzea.

5. Laburbilduz, klasikoek oso aurrekontu zurrunak zituzten, posiblea zena hain aurrekontu txikiekin. Keynesen eraginez aurrekontuak askoz malguagoak bihurtu ziren. Estatuak iharduera ekonomikoan eragin behar duelako. Egun, malgutasun hori apur bat zurrundu da, Keynesen teorien aplikazio txarrak dakartzan ondorioak ikusita.

